ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ
ՀՈՒՆԻՍԻ 18-Ի N 684-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
Հայաստանի Հանրապետության կառավարության 2009 թվականի հունիսի 18-ի N 684-Ն որոշմամբ (այսուհետ՝ Որոշում) հաստատվել է «Ջրվեժ» անտառպարկի (այսուհետ՝ անտառպարկ) հատակագիծը և սահմանների նկարագիրը, համաձայն որի՝ անտառպարկի զբաղեցրած տարածքի մակերեսը կազմել է 423.80 հա: 2021 թվականին «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպության գործառույթների պատշաճ իրականացման նպատակով, «Արաբկիր» օդերևութաբանական կայանի տեղադրման համար՝ անտառպարկի տարածքից 0.07 հա մակերեսով տարածքը Կառավարության 2021 թվականի դեկտեմբերի 2-ի N 1953-Ա որոշմամբ անհատույց (անժամկետ) օգտագործման իրավունքով ամրացվել է Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը: Այնուհետև՝ կառավարության 2023 թվականի փետրվարի 23-ի N 227-Ն որոշման ընդունմամբ Որոշման մեջ փոփոխություն է կատարվել և սահմանվել է անտառպարկի նոր փոփոխված հատակագիծը, որի արդյունքում վերջինիս զբաղեցրած մակերեսը կազմել է 423.72 հա՝ նվազեցվելով 0.07 հա-ով: Կառավարության 2023 թվականի  փետրվարի 23-ի N 227-Ն որոշման հավելվածով հաստատվել է նաև անտառպարկի քարտեզ սխեման և համապատասխան կոորդինատային տվյալները, որի ընդունումից հետո պարզվել է, որ վերոնշյալ հավելվածում ներառվել են սխալ կոորդինատային տվյալներ, որոնց համաձայն անտառպարկի տարածքի ընդհանուր մակերեսը կազմել ոչ թե 423.72 հա, այլ 270 հա, ինչը չի համապատասխանում անտառպարկի՝ կադաստրային քարտեզում արտացոլված սահմաններին և Որոշմամբ նշված տարածքի մակերեսին: Սույն նախագծով Որոշման հավելվածում անտառպարկի սահմանների հատակագիծը և կոորդինատային տվյալներն ուղղվել են հիմք ընդունելով կադաստրային քարտեզում վերջինիս արտացոլված սահմանները: Սույն նախագծի ընդունմամբ՝ Որոշման հավելվածում սահմանների հատակագիծը և կոորդինատային տվյալները կհամապատասխանեցվեն կադաստրային քարտեզում անտառպարկի արտացոլված սահմաններին և Որոշմամբ նշված՝ 423.72 հա մակերեսով տարածքին, որոնք և հանդիսանում են անտառպարկի իրական սահմանները և մակերեսը:
2. Առաջարկվող կարգավորման բնույթը.
	Նախագծով նախատեսվում է կատարել փոփոխություն Հայաստանի  Հանրապետության  կառավարության 2009 թվականի հունիսի 18-ի N 684-Ն որոշման մեջ «Ջրվեժ» անտառպարկի տարածքի մակերեսի և քարտեզագրական սխեմատիկ պատկերի ճշգրտման, տարածքի իրական մակերեսի և կոորդինատային տվյալների համապատասխանեցման համար:
3. Իրավական ակտի մշակման գործընթացում ներգրավված ինստիտուտները՝ 
Հայաստանի Հանրապետության շրջակա միջավայրի նախարարություն:
4. Ակնկալվող արդյունքը
Հայաստանի Հանրապետության կառավարության 2009 թվականի հունիսի 18-ի N 684-Ն որոշման լրամշակված N 2 հավելված, որում «Ջրվեժ» անտառպարկի սահմանվող հատակագիծը և կոորդինատային տվյալները կհամապատասխանեցվեն կադաստրային քարտեզում անտառպարկի արտացոլված սահմաններին և Որոշմամբ նշված՝ 423.72 հա մակերեսով տարածքին, որոնք և հանդիսանում են անտառպարկի իրական սահմանները և մակերեսը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի  Հանրապետության  կառավարության 2009 թվականի հունիսի 18-ի N 684-Ն որոշման մեջ փոփոխություն կատարելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարությունների.
«Հայաստանի  Հանրապետության  կառավարության 2009 թվականի հունիսի 18-ի N 684-Ն որոշման մեջ փոփոխություն կատարելու մասին» ՀՀ կառավարության որոշման նախագծի ռազմավարական փաստաթղթերի հետ առնչություն չունի:

